“Татарстан Республикасында сәнәгать сәясәте турында” Татарстан Республикасы Законына үзгәрешләр кертү хакында”
Татарстан Республикасы законы проектына аңлатма

 “Татарстан Республикасында сәнәгать сәясәте турында” Татарстан Республикасы Законына үзгәрешләр кертү хакында” Татарстан Республикасы законы проекты Татарстан Республикасы  Министрлар Кабинетының “Татарстан Республикасында сәнәгать сәясәте турында” 2016 елның 21 апрелендәге 24-ТРЗ номерлы Татарстан Республикасы Законында (алга таба – Татарстан Республикасы Законы) билгеләнгән вәкаләтләрен төгәлләштерү максатында эшләнде.
“Россия Федерациясендә сәнәгать сәясәте турында” 2014 елның 31 декабрендәге 488-ФЗ номерлы Федераль законы (алга таба – Федераль закон) нигезендә Россия Федерациясе субъектларының дәүләт хакимияте органнары индустриаль (сәнәгать) паркларга, индустриаль (сәнәгать) паркларның идарәче компанияләренә, сәнәгать кластерларына, сәнәгать кластерларының махсуслаштырылган оешмаларына  өстәмә таләпләр билгели ала. Бу таләпләр сәнәгать өлкәсендәге эшчәнлеккә Россия Федерациясе субъектлары милке һәм бюджеты акчалары исәбеннән кызыксындыру чаралары бирү максатларында билгеләнә. Федераль законның 6 статьясындагы 1 өлешенең 5 пункты нигезендә индустриаль  паркларга, индустриаль паркларның идарәче компанияләренә, сәнәгать кластерларына, сәнәгать кластерларының махсуслаштырылган оешмаларына кызыксындыру чараларын бирү максатларындагы таләпләр Россия Федерациясе Хөкүмәте тарафыннан билгеләнә.
Индустриаль паркларга, индустриаль  паркларның идарәче компанияләренә, сәнәгать кластерларына, сәнәгать кластерларының махсуслаштырылган оешмаларына сәнәгать өлкәсендәге эшчәнлекне кызыксындыру чаралары бирү максатларында өстәмә таләпләр билгеләү вәкаләтләре Татарстан Республикасы Законы нигезендә Татарстан Республикасы Министрлар Кабинетына йөкләнгән.
Хәзерге вакытта Россия Федерациясе Хөкүмәтенең норматив актлары нигезендә индустриаль паркларга, индустриаль  паркларның идарәче компанияләренә, сәнәгать кластерларына, сәнәгать кластерларының махсуслаштырылган оешмаларына таләпләр билгеләнгән, алар нигезендә Татарстан Республикасы милке һәм бюджеты исәбеннән бу оешмаларга  сәнәгать өлкәсендәге эшчәнлекне кызыксындыру чаралары бирү рөхсәт ителә, шуңа күрә мондый өстәмә чараларны билгеләү зарурлыгы юк.
Законны үтәү өчен аңа бәйле кабул ителә торган актлар белән җайга салу зарурлыгы булмаганлыктан, Татарстан Республикасы Министрлар Кабинетына алда күрсәтелгән өстәмә таләпләр йөкләүне булдырмау максатларында, Татарстан Республикасы Законына  Татарстан Республикасы Министрлар Кабинетына мондый таләпләрне билгеләү бурычын түгел, билгели алу хокукын бирә торган үзгәрешләр кертү тәкъдим ителә.
